
(Κοσµᾶς καὶ ∆αµιανός, Κῦρος καὶ Ἰωάννης, Παντελεήµων καὶ Ἐρµόλαος,  
Σαµψὼν καὶ ∆ιοµήδης, Μώκιος καὶ Ἀνίκητος, Θαλλέλαιος καὶ Τρύφων) 

 
 

Ὁ Ἱερεύς 
Εὐλογητὸς ὁ Θεὸς ἡµῶν, πάντοτε, νῦν καὶ ἀεὶ καὶ εἰς τοὺς αἰῶνας τῶν 
αἰώνων. 

Ὁ Ἀναγνώστης 
Ἀµήν. 

 

Ψαλµός ρµβ΄ (142) 
Κύριε, εἰσάκουσον τῆς προσευχῆς µου, ἐνώτισαι τὴν δέησίν µου ἐν τῇ 
ἀληθείᾳ Σου, εἰσάκουσόν µου ἐν τῇ δικαιοσύνῃ Σου καὶ µὴ εἰσέλθῃς εἰς 
κρίσιν µετὰ τοῦ δούλου Σου, ὅτι οὐ δικαιωθήσεται ἐνώπιόν Σου πᾶς ζῶν. 
Ὅτι κατεδίωξεν ὁ ἐχθρός τὴν ψυχήν µου ἐταπείνωσεν εἰς γῆν τὴν ζωήν 
µου. Ἐκάθισέ µε ἐν σκοτεινοῖς, ὡς νεκρούς αἰῶνος καὶ ἠκηδίασεν ἐπ’ ἐµὲ 
τὸ πνεῦµά µου, ἐν ἐµοὶ ἐταράχθη ἡ καρδία µου. Ἐµνήσθην ἡµερῶν 
ἀρχαίων, ἐµελέτησα ἐν πᾶσι τοῖς ἔργοις Σου, ἐν ποιήµασι τῶν χειρῶν Σου 
ἐµελέτων. ∆ιεπέτασα  πρὸς Σὲ τὰς χεῖράς µου ἡ ψυχή µου ὡς γῆ ἄνυδρός 
σοι. Ταχὺ εἰσάκουσόν µου, Κύριε, ἐξέλιπε τὸ πνεῦµά µου. Μὴ ἀποστρέψῃς 
τὸ πρόσωπόν Σου ἀπ’ ἐµοῦ, καὶ ὁµοιωθήσοµαι τοῖς καταβαίνουσιν εἰς 
λάκκον. Ἀκουστόν ποίησόν µοι τὸ πρωU τὸ ἔλεός Σου, ὅτι ἐπὶ Σοὶ ἤλπισα. 
Γνώρισόν µοι, Κύριε, ὁδόν, ἐν ἧ πορεύσοµαι, ὅτι πρὸς Σὲ ἦρα τὴν ψυχήν 
µου. Ἐξελοῦ µε ἐκ τῶν ἐχθρῶν µου, Κύριε πρὸς Σὲ κατέφυγον δίδαξόν µε 
τοῦ ποιεῖν τὸ θέληµά Σου, ὅτι Σὺ εἶ ὁ Θεός µου. Τὸ Πνεῦµά Σου τὸ ἀγαθὸν 
ὁδηγήσει µε ἐν γῇ εὐθεία ἕνεκεν τοῦ ὀνόµατός Σου, Κύριε, ζήσεις µε.  Ἐν 
τῇ δικαιοσύνῃ Σου, ἐξάξεις ἐκ θλίψεως τὴν ψυχήν µου, καὶ ἐν τῷ ἐλέει Σου 
ἐξολοθρεύσεις τοὺς ἐχθρούς µου καὶ ἀπολεῖς πάντας τοὺς θλίβοντας τὴν 
ψυχήν µου, ὅτι ἐγώ δοῦλός Σού εἰµι. 
 

Καὶ εὐθύς τό 
Ἦχος δ΄. 

Θεὸς Κύριος, καὶ ἐπέφανεν ἡµῖν εὐλογηµένος ὁ ἐρχόµενος ἐν ὀνόµατι 
Κυρίου. (4 φορές) 
 

Ἦχος δ΄. Ὁ ὑψωθείς ἐν τῷ Σταυρῶ. 
Τὰς χαµαιζήλους ἡδονὰς συµπατοῦντες, καὶ ἀναργύρων τοὺς νοσοῦντας 

ἰώµενοι, Ἀνάργυροι πανεύφηµοι καὶ θεῖοι Ἰατροί, πρὸς Χριστοῦ ἐστέφθητε, 
Οὐρανίοις στεφάνοις, ὅθεν ἱκετεύοµεν, σκοτασµοῦ ἁµαρτίας, καὶ 
νοσηµάτων ρύσασθε ἡµᾶς, τὸν ἐπὶ πάντων Θεὸν ἱκετεύοντες.  

 

∆όξα... 
 

Ἀπολυτίκιον Ναοῦ. Ἦχος γ΄. Θείας πίστεως. 
Στῦλος γέγονας ὀρθοδοξίας, θείοις δόγµασιν ὑποστηρίζων τὴν Ἐκκλησίαν, 
Ἱεράρχα Ἀθανάσιε τῷ γὰρ Πατρὶ τὸν Υἱόν, ὁµοούσιον, ἀνακηρύξας, 
κατῄσχυνας Ἄρειον. Πάτερ Ὅσιε, Χριστῷ τῷ Θεῷ ἰκέτευε δωρήσασθαι ἡµῖν 
τό µέγα ἔλεος. 

 

Καὶ νῦν… 
 

Θεοτοκίον 
Τῇ Θεοτόκῳ µετὰ δέους ἐµφρόνως, πάντες προσδράµωµεν κραυγάζοντες 
πόθῳ, Ὑπεραγία ∆έσποινα Πανύµνητε, ρῦσαι τῷ ἐλέει σου, ἀδοκήτων 
κινδύνων, πάσης περιστάσεως καὶ κολάσεως τάχος, καὶ πάσης νόσων 
λύµης, Ἀγαθή, εὐλογηµένη Μαρία Θεόνυµφε. 
 

Οὐ σιωπήσοµεν ποτὲ Θεοτόκε, τὰς δυναστείας σου λαλεῖν οἱ ἀνάξιοι εἰµὴ 
γὰρ σὺ προUστασο πρεσβεύουσα, τίς ἡµᾶς ἐῤῥύσατο, ἐκ τοσούτων 
κινδύνων; τίς δὲ διεφύλαξεν, ἕως νῦν ἐλευθέρους; Οὐκ ἀποστῶµεν 
∆έσποινα ἐκ σοῦ σοὺς γὰρ δούλους σώζεις ἀεὶ, ἐκ παντοίων δεινῶν. 

 

Ψαλµὸς Ν΄ (50) 
Ἐλέησόν µε ὁ Θεὸς κατὰ τὸ µέγα ἔλεός Σου, καὶ κατὰ τὸ πλῆθος τῶν 
οἰκτιρµῶν Σου, ἐξάλειψον τὸ ἀνόµηµά µου. Ἐπὶ πλεῖον πλῦνόν µε ἀπὸ τῆς 
ἀνοµίας µου, καὶ ἀπὸ τῆς ἁµαρτίας µου καθάρισόν µε. Ὅτι τὴν ἀνοµίαν µου 
ἐγὼ γινώσκω καὶ ἡ ἁµαρτία µου ἐνώπιόν µού ἐστι διὰ παντός. Σοὶ µόνῳ 
ἥµαρτον, καὶ τὸ πονηρὸν ἐνώπιόν σου ἐποίησα ὅπως ἄν δικαιωθῇς ἐν τοῖς 
λόγοις σου, καὶ νικήσῃς ἐν τῷ κρίνεσθαί σε. Ἰδού γὰρ ἐν ἀνοµίαις 
συνελήφθην, καὶ ἐν ἁµαρτίαις ἐκίσσησέ µε ἡ µήτηρ µου.  Ἰδού γὰρ 
ἀλήθειαν ἠγάπησας τὰ ἄδηλα καὶ τὰ κρύφια τῆς σοφίας σου ἐδήλωσάς µοι. 
Ῥαντιεῖς µε ὑσσώπῳ, καὶ καθαρισθήσοµαι πλυνεῖς µε, καὶ ὑπὲρ χιόνα 
λευκανθήσοµαι. Ἀκουτιεῖς µοι ἀγαλλίασιν καὶ εὐφροσύνην ἀγαλλιάσονται 
ὀστέα τεταπεινωµένα. Ἀπόστρεψον τὸ πρόσωπόν σου ἀπὸ τῶν ἁµαρτιῶν 
µου, καὶ πάσας τὰς ἀνοµίας µου ἐξάλειψον.  Καρδίαν καθαρὰν κτίσον ἐν 
ἐµοὶ ὁ Θεός, καὶ πνεῦµα εὐθὲς ἐγκαίνισον ἐν τοῖς ἐγκάτοις µου.  Μὴ 
ἀπορρίψῃς µε ἀπὸ τοῦ προσώπου σου, καὶ τὸ Πνεῦµά σου τὸ ἅγιον µὴ 
ἀντανέλῃς ἀπ’ ἐµοῦ. Ἀπόδος µοι τὴν ἀγαλλίασιν τοῦ σωτηρίου σου, καὶ 

πνεύµατι ἡγεµονικῷ στήριξόν µε.  ∆ιδάξω ἀνόµους τὰς ὁδούς σου, καὶ 
ἀσεβεῖς ἐπὶ σὲ ἐπιστρέψουσι. Ῥῦσαί µε ἐξ αἱµάτων ὁ Θεός, ὁ Θεὸς τῆς 
σωτηρίας µου ἀγαλλιάσεται ἡ γλῶσσά µου τὴν δικαιοσύνην σου. Κύριε, τὰ 
χείλη µου ἀνοίξεις, καὶ τὸ στόµα µου ἀναγγελεῖ τὴν αἴνεσίν σου. Ὅτι, εἰ 
ἠθέλησας θυσίαν, ἔδωκα ἄν ὁλοκαυτώµατα οὐκ εὐδοκήσεις.  Θυσία τῷ 
Θεῷ πνεῦµα συντετριµµένον καρδίαν συντετριµµένην καὶ τεταπεινωµένην, 
ὁ Θεός, οὐκ ἐξουδενώσει. Ἀγάθυνον, Κύριε, ἐν τῇ εὐδοκίᾳ σου τὴν Σιών, 
καὶ οἰκοδοµηθήτω τὰ τείχη Ἱερουσαλήµ. Τότε εὐδοκήσεις θυσίαν 
δικαιοσύνης, ἀναφοράν καὶ ὁλοκαυτώµατα. Τότε ἀνοίσουσιν ἐπὶ τὸ 
θυσιαστήριόν σου µόσχους. 

 

ᾨδὴ α΄. Ἦχος πλ. δ΄. Ὑγρὰν διοδεύσας. 
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 
 

Πολλοῖς συνεχόµενος ἀλγεινοῖς, πρὸς ὑµᾶς ἐνθέρµως, καταφεύγων 
ἐκδυσωπῶ, ταῖς πρὸς τὸν Θεὸν ὑµῶν πρεσβείαις, τούτων µε τάχος, 
Ἀνάργυροι ρύσασθε. 
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 
 

Παθῶν καταφλέγει µου φλὸξ δεινή, Ἀνάργυροι θεῖοι, τὴν καρδίαν καὶ τὴν 
ψυχήν, ταχέως οὖν ταύτην ἱκετεύω, ταῖς ὑµετέραις δεήσεσι σβέσατε. 
 

∆όξα… 
 

Νοσῶν πλείστοις πάθεσι χαλεποῖς, πολλῶν ἐκ πταισµάτων, τῷ φαρµάκῳ 
τῶν δραστικῶν, ὑµῶν πρεσβειῶν πρὸς τὸν ∆εσπότην, ἐκλιπαρῶ ἰαθῆναι, 
Ἀνάργυροι. 
 

Καὶ νῦν…   
 

Συνέτισον τὸν δοῦλόν σου, Μαριάµ, ἄνοιξόν µοι πύλας µετανοίας, καὶ ἐκ 
πυλῶν, τῆς θανατηφόρου ἁµαρτίας, τῇ µεσιτείᾳ σου ρῦσαί µε, ∆έσποινα. 
 

ᾨδὴ γ΄. Οὐρανίας ἁψῖδος 
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 
 

Προστασίαις ταῖς θείαις ὑµῶν, Ἀνάργυροι ρύσασθε, ἐµὲ τὸν ἐν ζάλῃ καὶ 
τρικυµίαις τοῦ βίου ἐγκυµατούµενον ὑµᾶς γὰρ εὕρηκα, µετὰ Θεὸν 
κυβερνήτας, πρὸς λιµένα ἄσυλον καὶ ἀχείµαστον. 
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 

Ἱκετεύω ἐν πόθῳ τὴν τῆς ψυχῆς κάκωσιν, καὶ τὰς σαρκικὰς ἀσθενείας µου 
ἰατρεύσατε ὑµεῖς γὰρ Πάνσεπτοι, τὸν τῶν ψυχῶν καὶ σωµάτων, ἰατρὸν τὸν 
Πάνσοφον ἐµιµήσασθε. 
 

∆όξα… 
 

Χαλεπαῖς ἀρρωστίαις καὶ τακτικοῖς πάθεσιν, ὅλῳ καθ’ ἑκάστην, Ἀνάργυροι, 
τηκοµένῳ µοι, ταῖς πρὸς τὸν Κύριον, ὑµῶν ἐνθέρµοις πρεσβείαις, φάρµακα 
δωρήσασθε ἀλεξίπονα. 
 

Καὶ νῦν…   
 

Ἐπὶ κλίνης ὀδύνης ὀδυνηρῶς κείµενος, σὲ ἐπικαλοῦµαι Παρθένε, κλῖνον τὸ 
οὖς σου ἐµοί, σπεῦσον τοῦ σῶσαί µε καὶ ἐξελέσθαι ἐν τάχει, πυρὸς 
ὑποσµύχοντος νῦν τὴν καρδίαν µου. 
 

∆ιάσωσον, ὦ ∆ωδεκάς Ἀναργύρων ἁγία, ἐπὶ τὴν ἐµὴν ψυχῆς τε καὶ 
σώµατος κάκωσιν, καὶ ἴασιν δώρησαί µοι λιταῖς σου. 
 

Ἐπίβλεψον ἐν εὐµενείᾳ, πανύµνητε Θεοτόκε, ἐπὶ τὴν ἐµὴν χαλεπὴν τοῦ 
σώµατος κάκωσιν, καὶ ἴασαι τῆς ψυχῆς µου τό ἄλγος. 
 

Αἴτησις καὶ τὸ Κάθισµα. 
Ἦχος β΄. Πρεσβεία θερµὴ. 

Παθῶν χαλεπῶν, ἀκέστορες ὀξύτατοι, καὶ πάσης ψυχῆς, πασχούσης 
ἀνακούφισις, ὦ θαυµαστῇ ∆ωδεκάς θεοφόροι Ἀνάργυροι, ἐν ὑγείᾳ ἡµών 
τήν ζωήν, ἀπτώτῳ τηρήσατε δεόµεθα. 
 

ᾨδὴ δ΄. Εἰσακήκοα Κύριε. 
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 
 

Τῶν παθῶν µου τὸν καύσωνα, καὶ τὸν τῆς ἀθλίας ψυχῆς µου τάραχον, ταῖς 
εὐχαῖς ἡµῶν, Ἀνάργυροι, σβέσατε ἐν τάχει καὶ κατευνάσατε.  
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 
 

Ἀπολαύοντες πάντοτε, τῶν ἐκ τῆς Εἰκόνος ὑµῶν, Ἀνάργυροι, χαρισµάτων, 
ἀναµέλποµεν, τὸν ὑµᾶς δοξάσαντα ὑπεράγαθον.  

 
∆όξα... 

 

Ἐπὶ κλίνης µε κείµενον, καὶ νόσον νοσοῦντα ψυχῆς καὶ σώµατος, ὦ 
Ἀνάργυροι ἐγείρατε, ταῖς πρὸς τὸν Σωτήρα ὑµῶν δεήσεσι. 

Καὶ νῦν… 
 

Ρῶσιν δίδου µοι, Πάναγνε, ἐπικαµπτοµένη οἰκτραῖς δεήσεσι, πᾶσαν νόσον 
καὶ ἐπάχθειαν, ἐπιοῦσαν ἄφνω ἀναστέλλουσα. 
 
 

ᾨδὴ ε΄. Φώτισον ἡµᾶς. 
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 
 

Ἔµπλησον ταχὺ τὴν ψυχήν µου θείας χάριτος, τῶν Ἀναργύρων ἡ σεπτὴ 
∆ωδεκάς, τοῦ προσιόντος τῇ σκέπῃ καὶ τῇ εἰκόνι σου. 

 

Ἅγιοι τοῦ Θεοῦ, πρεσβεύσατε ὑπέρ ἡµῶν. 
 

Λύτρωσαί µε νῦν σαῖς πρὸς Κύριον ἐντεύξεσι, δεινῆς ἐκ νόσου καὶ πάσης 
θλίψεως, ὦ ∆ωδεκάς Ἰατρῶν ἀξιάγαστε. 

 

∆όξα… 
 

Ἴασαι ψυχῆς τὰ πολλὰ πάθη καὶ σώµατος, ὦ ∆ωδεκάς Ἰατρῶν 
Παµµακάριστε, τῶν µετὰ πόθου προσκυνούντων τὴν Εἰκόνα σου. 
 

Καὶ νῦν…   
 

Ἅπαντα ἐχθρὸν δυσµενῶς ἐπιτιθέµενος, ἡµῖν τοῖς δούλοις σου, 
Πανάµωµε, θείῳ σου κράτει, συµπατοῦσα ἐξαφάνισον. 
 

ᾨδὴ στ΄.  Τὴν δέησιν ἐκχεῶ. 
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 
 

Θανάτου καὶ συµφορῶν καὶ θλίψεων, ἀπαλλάξατε δεινῶν τε παντοίων, ὦ 
Ἰατροὶ ἄµισθοι τῶν νοσούντων, τὸν εὐλαβῶς πρὸς ὑµᾶς καταφεύγοντα, καὶ 
πάσης νόσου χαλεπῆς, ταῖς ὑµῶν ἱκεσίαις, Πανάγιοι.  
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 
 

Ὡς τεῖχος ἐν τοῖς κινδύνοις ἄρρηκτον, τὴν ὑµῶν ἐγκεκτηµένοι εἰκόνα, ἐκ 
τῶν δεινῶν ἐκλυτρούµεθα πάντων, ἐσαεὶ λυτρωτὰς ἐπιγραφόµενοι, 
σωτῆράς τε µετὰ Θεόν, εὐκλεέστατοι θεῖοι Ἀνάργυροι. 
 

∆όξα… 
 

Ἐν κλίνη τῶν ἀνιάτων παθῶν µου, κατακείµενος, Ἀνάργυροι θεῖοι, 
ἐκλιπαρῶ τῆς θερµῆς ὑµῶν σκέπης, καὶ ἀντιλήψεως µή µε στερήσητε, 
πρεσβεύοντες διηνεκῶς, ὅπως εὕρω ὑγείας ἀντίληψιν. 

Καὶ νῦν…   
 

Φιλεύσπλαγχνε τοῦ Θεοῦ λοχεύτρια, ὦ Παρθένε Θεοτόκε Μαρία, τῇ πρὸς 
Θεὸν ἐκτενεῖ σου πρεσβεῖᾳ, τῶν δυσχερῶν µε ἀπάλλαξον κράζοντα 
δοξάζω σε µόνη Ἁγνή,  Παναγία Θεόνυµφε ∆έσποινα. 
 
 

∆ιάσωσον, ὦ ∆ωδεκάς Ἀναργύρων ἁγία, ἐπὶ τὴν ἐµὴν ψυχῆς τε καὶ 
σώµατος κάκωσιν, καὶ ἴασιν δώρησαί µοι λιταῖς σου. 
 

Ἄχραντε ἡ διὰ λόγου τὸν Λόγον ἀνερµηνεύτως, ἐπ’ ἐσχάτων τῶν ἡµερῶν 
τεκοῦσα δυσώπησον, ὡς ἔχουσα µητρικὴν παῤῥησίαν. 
 

Αἴτησις καὶ τὸ Κοντάκιον. 
Ἦχος β΄. Τά ἄνω ζητῶν. 

Προστάται θερµοὶ καὶ φύλακες ἄγρυπνοι, τῶν πίστει ἡµᾶς ἀνυµνούντων 
ὑπάρχοντες, ἐκ ψυχῆς βοῶµεν ὑµῖν, Ἀκέστορες πάνσεπτοι σπεύσατε, καὶ ἐκ 
κινδύνων λυτρώσασθε ἡµᾶς, ὡς παῤῥησίαν πρὸς Κύριον ἔχοντες. 

 

Προκείµενον. 
Ἦχος δ΄. 

 

Τοῖς Ἁγίοις τοῖς ἐν τῇ γῇ αὐτοῦ ἐθαυµάστωσεν ὁ Κύριος. 
 

Στίχ. Ἀκούσατε ταῦτα πάντα τὰ ἔθνη. 
 

Εὐαγγέλιον.   Ἐκ τοῦ κατὰ Ματθαῖον. 
Τῷ καιρῷ ἐκείνῳ, προσκαλεσάµενος ὁ Ἰησοῦς τοὺς δὼδεκα Μαθητὰς 
αὐτοῦ, ἔδωκεν αὐτοῖς ἐξουσίαν κατὰ πνευµάτων ἀκαθάρτων, ὥστε 
ἐκβάλλειν αὐτά, καὶ θεραπεύειν πᾶσαν νόσον καὶ πᾶσαν µαλακίαν. 
Τούτους ἀπέστειλεν ὁ Ἰησοῦς, παραγγείλας αὐτοῖς, λέγων Εἰς ὁδόν ἐθνῶν 
µὴ ἀπέλθητε, καὶ εἰς πόλιν Σαµαρειτῶν µὴ εἰσέλθητε.  Πορεύεσθε δὲ 
µᾶλλον πρὸς τὰ πρόβατα τὰ ἀπολωλότα οἴκου Ἰσραήλ. Πορευόµενοι δὲ 
κηρύσσετε, λέγοντες, ὅτι ἤγγικεν ἡ βασιλεία τῶν οὐρανῶν. Ἀσθενοῦντας 
θεραπεύετε, λεπροὺς καθαρὶζετε, νεκροὺς ἐγείρετε, δαιµόνια ἐκβάλλετε 
δωρεὰν ἐλάβετε, δωρεὰν δότε. 
 

∆όξα Πατρί καὶ Υἱῷ καὶ Ἁγίῳ Πνεύµατι. 
 

Ταῖς τῶν Ἀναργύρων, πρεσβείαις, Ἐλεῆµον, ἀπάλλαξον παθῶν µε καὶ 
δώρησαι ὑγείαν. 
 

Καὶ νῦν καὶ ἀεί καὶ εἰς τούς αἰῶνας τῶν αἰώνων.  Ἀµήν.   

Ταῖς τῆς Θεοτόκου, πρεσβείαις εὐπροσδέκτοις, ἐλέησον τὸν Κόσµον, 
Χριστὲ ὡς εὐεργέτης. 
 

Στίχ. Ἐλεῆµον, ἐλέησόν µε ὁ Θεὸς, κατὰ τὸ µέγα ἔλεός Σου, καὶ κατὰ τὸ 
πλῆθος τῶν οἰκτιρµῶν Σου ἐξάλειψον τὸ ἀνόµηµά µου. 
 

Προσόµοιον. 
Ἦχος πλ. β΄. Ὅλην ἀποθέµενοι 

Μεταβολὴ θλίψεως πάσης, ἀπαλλαγὴ παντοίας νόσου ὑπάρχουσα, 
∆ωδεκὰς ἡ ἁγία, Ἀναργύρων τῶν πανευκλεῶν, σῶζε πάντας ἐκ τῆς 
ὀλεθρίας, τοῦ ἐχθροῦ ὁρµῆς καὶ ἐπηρείας, θείαις σου πρὸς Κύριον 
ἐντεύξεσι.  
 

Ὁ Ἱερεύς 
Σῶσον ὁ Θεός τὸν λαόν σου… 

 

ᾨδὴ ζ΄.  Οἱ ἐκ τῆς Ἰουδαίας. 
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 
 

Τὴν ὀξεῖάν µου νόσον, εἰς ὑγείαν, Ἅγιοι, µεταποιήσατε νῦν, ψυχὴν ὁµοῦ 
καὶ σῶµα, ἰώµενοι τελείως, τοῦ βοῶντος πρὸς Κύριον| ὁ τῶν πατέρων 
ἡµῶν Θεὸς εὐλογητὸς εἶ.  
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 
 

Θελητὴν τοῦ ἐλέους, τὸν Χριστὸν κηρύξαντες, θεῖοι Ἀνάργυροι, αὐτὸν 
ἐκδυσωπεῖτε, λυτρώσασθαι κινδύνων, τοὺς ἐν πίστει κραυγάζοντας| ὁ ἐν 
Ἁγίοις θαυµαστὸς Θεὸς εὐλογητὸς εἶ. 
 

∆όξα… 
 

Σωµάτων ἰατῆρας, καὶ ψυχῶν σωτῆρας ὑµᾶς ἐπιστάµενοι, δεόµεθα ἰᾶσθαι, 
καὶ σώζειν τοὺς βοῶντας, πρὸς τὸν πάντων Σωτῆρα Χριστόν| ὁ τῶν 
Πατέρων ἡµῶν Θεὸς εὐλογητὸς εἶ. 

 

Καὶ νῦν…  
 

Ἐκ χειµῶνος τὸ ἔαρ, καὶ ἐκ ζάλης γαλήνη, Ἁγνή προέρχεται, ἐκ ζόφου δὲ 
πταισµάτων, τὸ φῶς τῆς ἀπαθείας, µετανοίᾳ εἰσέρχεται οἱ ἐµπαθεῖς 
τοιγαροῦν θαρρῶµεν µεταγνόντες. 
 

ᾨδὴ η΄.   Τὸν Βασιλέα. 
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 

Τοὺς βοηθείας τῆς παρ’ ὑµῶν δεοµένους, µη παρίδητε Ἀνάργυροι θεῖοι, 
ἀλλ’ ἐκ νόσου πάσης λυτρώσασθε καὶ βλάβης. 
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 
 

Τῶν πειρασµῶν ὑµεῖς, προσβολὰς τὰς ποικίλας, ἐκδιώκετε, Ἀνάργυροι 
πάσας, ταῖς πρὸς τὸν ∆εσπότην θερµαῖς ὑµῶν πρεσβείαις. 

 

 

∆όξα… 
 

Τῶν νοσηµάτων σύ, Ἰατρεία ἑτοίµη, ἡ τῶν θείων ἐδείχθης Ἀναργύρων, 
∆ωδεκὰς σοφή τε καὶ ὄντως θαυµασία. 
 

Καὶ νῦν…   
 

Ἵνα τιµῶν ἀνυµνῶ µετὰ πόθου, τὸ παµπόθητον, Μαρία, ὄνοµά σου, νόσων 
καὶ κινδύνων ἐκλύτρωσαί µε τάχος. 
 

ᾨδὴ θ΄.   Κυρίως Θεοτόκον. 
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 
 

Ροήν µου τῶν δακρύων, δέξασθε ἀσµένως, καὶ ταῖς λιταῖς ὑµῶν πάντα τὸν 
βόρβορον, τῶν νοσηµάτων µου πλύνατε, ὦ Ἀνάργυροι. 
 

Ἅγιοι τοῦ Θεοῦ, πρεσβεύσατε ὑπέρ ἡµῶν. 
 

Χαρᾶς τῆς αἰωνίου, πάντες σὺν Ἀγγέλοις ἐπαπολαύοντες, θεῖοι 
Ἀνάργυροι, χαρᾶς ἀλήκτου πληροῦτε καὶ τὰς καρδίας ἡµῶν. 

 

∆όξα… 
 

Λιµὴν καὶ ἰατρεῖον πέλει τῶν νοσούντων, ἡ τῶν σοφῶν Ἰατρῶν σεβασµία 
Εἰκών, ἧ προσιόντες ἐν πίστει νόσων λυτρούµεθα. 
 

 
Καὶ νῦν…   

 

Μαρία Θεοτόκε, τῶν Πιστῶν χορείας, ἐξ ὁρατῶν ρυοµένη καὶ ἀοράτων 
ἐχθρῶν, σῶζε ἐκ πάσης φθορᾶς κινδύνων καὶ θλίψεων. 

__________________________________ 
 

Ἄξιόν ἐστιν, ὡς ἀληθῶς, µακαρίζειν Σε τὴν Θεοτόκον, τὴν 
ἀειµακάριστον, καὶ παναµώµητον, καὶ Μητέρα τοῦ Θεοῦ ἡµῶν. Τὴν 
τιµιωτέραν τῶν Χερουβείµ καὶ ἐνδοξοτέραν ἀσυγκρίτως τῶν Σεραφείµ, 

τὴν ἀδιαφθόρως Θεόν Λόγον τεκοῦσαν, τὴν ὄντως Θεοτόκον, Σὲ 
µεγαλύνοµεν. 
 

Καὶ τὰ Μεγαλυνάρια 
Πάντων τῶν νοσούντων τοὺς Ἰατρούς, πηγὰς ἰαµάτων, Ἀναργύρους τοὺς 
εὐκλεεῖς, δεῦτε συνδραµόντες οἱ φιλέορτοι τούτους, χρεωστικῶς ἐν 
ὕµνοις δοξολογήσωµεν.  
 

Ἀνάργυροι θεῖοι, θαυµατουργοί, Ἰατροὶ νοσούντων, ἰατρεύσατε τοὺς 
θερµῶς, ἐπικαλουµένους ὑµᾶς, παθῶν ποικίλων, ταῖς ὑµῶν πρεσβείαις 
πρὸς τὸν φιλάνθρωπον. 
 

Μὴ παύσητε, Ἀνάργυροι Ἰατροί, ψυχῶν καὶ σωµάτων, ἱκετεύειν ὑπὲρ ἡµῶν, 
τὴν σεπτὴν Τριάδα, ρυσθῆναι ἐκ κινδύνων, καὶ πάσης ἀσθενείας ἡµᾶς καὶ 
θλίψεως. 
 

Ἰάσεων ἅπαντες τὰς πηγὰς, ὀχετοὺς ἀφθόνους δωρηµάτων τῶν τοῦ Θεοῦ, 
φωτὸς τοῦ ἀΰλου τὰ πάµφωτα δοχεῖα, τοὺς θείους Ἀναργύρους 
ἀνευφηµήσωµεν. 
 

∆εῦτε οἱ ἐν νόσοις παντοδαπαῖς, καὶ οἱ ἐν κινδύνοις, κατακείµενοι 
χαλεπῶς, σπεύσωµεν προθύµως, ἐν τούτῳ τῷ τεµένει, τῶν θείων 
Ἀναργύρων, καὶ σωθησόµεθα. 
 

Τρύφωνα, Κοσµὰς καὶ ∆αµιανούς, ἅµα Θαλλελαίῳ,  καὶ τὸν Μώκιον τοὺς 
σοφούς, Σαµψὼν, ∆ιοµήδην, σὺν Κύρῳ, Ἰωάννῃ καὶ τὸν Ἀνίκητόν τε 
ἀνευφηµήσωµεν. 
 

Τὸν Παντελεήµονα τὸν κλεινόν, σὺν τῷ διδασκάλῳ, Ἑρµολάῳ τῷ 
θαυµαστῷ, Ἰουλιανῷ τε φωστῆρας Ἐκκλησίας, καὶ τῶν πιστῶν σωτῆρας, 
ὕµνοις τιµήσωµεν. 
 

Ρώσεως οὐκ εἶδεν ἄλλον µισθόν, ἀπαιτεῖν ἤ µόνον, τὴν εὐσέβειαν πρὸς 
Θεόν, ἡ ἀγιωτάτη εἰκὰς τῶν Ἀναργύρων, ἐν ὕµνοις οὕς τιµῶντες 
ἀνευφηµήσωµεν. 
 

Πᾶσαι τῶν Ἀγγέλων αἱ στρατιαί, Πρόδροµε Κυρίου, Ἀποστόλων ἡ 
δωδεκάς, οἱ Ἅγιοι Πάντες, µετὰ τῆς Θεοτόκου ποιήσατε πρεσβείαν εἰς τὸ 
σωθῆναι ἡµᾶς. 
 

Τὸ Τρισάγιον 
Ἅγιος ὁ Θεός, Ἅγιος Ἰσχυρός, Ἅγιος Ἀθάνατος, ἐλέησον ἡµᾶς. (3 
φορές) 

∆όξα… Καὶ νῦν…  
 

Παναγία Τριάς, ἐλέησον ἡµᾶς.  Κύριε, ἱλάσθητι ταῖς ἁµαρτίαις ἡµῶν.  
∆έσποτα, συγχώρησον τὰς ἀνοµίας ἡµῖν.  Ἅγιε, ἐπίσκεψαι καὶ ἴασαι τὰς 
ἀσθενείας ἡµῶν, ἕνεκεν τοῦ ὀνόµατός σου. Κύριε, ἐλέησον Κύριε, 
ἐλέησον Κύριε, ἐλέησον. 
 

∆όξα…  Καὶ νῦν…   
 

Πάτερ ἡµῶν ὁ ἐν τοῖς οὐρανοῖς, ἁγιασθήτω τὸ ὄνοµά Σου.  Ἐλθέτω ἡ 
βασιλεία Σου. Γεννηθήτω τὸ θέληµά Σου, ὡς ἐν οὐρανῷ καὶ ἐπὶ τῆς γῆς. 
Τὸν ἄρτον ἡµῶν τὸν ἐπιούσιον δὸς ἡµῖν σήµερον. Καὶ ἄφες ἡµῖν τὰ 
ὀφειλήµατα ἡµῶν, ὡς καὶ ἡµεῖς ἀφίεµεν τοῖς ὀφειλέταις ἡµῶν. Καὶ µὴ 
εἰσενέγκῃς ἡµᾶς εἰς πειρασµόν, ἀλλά ῥῦσαι ἡµᾶς ἀπὸ τοῦ πονηροῦ. 
 

Ὁ Ἱερεύς : Ὅτι Σοῦ ἐστίν ἡ βασιλεία…   Ἀµήν. 
 

Τροπάριον.  
Ἦχος πλ. δ΄. 

Ἅγιοι Ἀνάργυροι καὶ θαυµατουργοί, ἐπισκέψασθε τὰς ἀσθενείας ἡµῶν| 
δωρεὰν ἐλάβετε, δωρεὰν δότε ἡµῖν. 
 

Ἐκτενὴς καὶ Ἀπόλυσις, µεθ’,  ἥν ψάλλοµεν τὸ ἑξῆς: 
Ἦχος β΄. Ὅτε ἐκ τοῦ ξύλου. 

 

∆εῦτε ὀρθοδόξων ἡ πληθύς, δεῦτε τῶν Πιστῶν αἱ χορεῖαι κατασπασώµεθα, 
εἰκόνα τὴν πάνσεπτον, τῶν Ἀναργύρων Χριστοῦ, Ἰατρῶν τῶν παθῶν ἡµῶν, 
πρὸς αὐτοὺς βοῶντες ρύσασθε Ἀνάργυροι, ἐκ τῶν κινδύνων ἡµᾶς, νόσων 
καὶ παθῶν ἀνιάτων, ταῖς εὐχαῖς ὑµῶν πρὸς τὸν Κτίστην, τοὺς ἡµᾶς 
τιµῶντας, Πανσεβάσµιοι. 
 

Ἦχος πλ. δ΄. 
 

∆έσποινα πρόσδεξαι τὰς δεήσεις τῶν δούλων Σου, καὶ λύτρωσαι ἡµᾶς, 
ἀπὸ πάσης ἀνάγκης καὶ θλίψεως. 

 

Ἦχος β΄. 
 

Τὴν πᾶσαν ἐλπίδα µου, εἰς Σὲ ἀνατίθηµι, Μῆτερ τοῦ Θεοῦ, φύλαξόν µε ὑπὸ 
τὴν σκέπην Σου. 
 

Ὁ Ἱερεύς 
∆ι’ εὐχών τῶν Ἁγίων Πατέρων ἡµῶν, Κύριε Ἰησοῦ Χριστέ, ὁ Θεός, 
ἐλέησον καὶ σῶσον ἡµᾶς. Ἀµήν. 

